
ВАЦЛАЎ ЛАСТОЎСКI: ЖЫЦЁВЫ ШЛЯХ I ДЗЕЙНАСЦЬ
Даклад прысвечаны характарыстцы жыцця i дзейнасцi Вацлава Ластоўска-

га, беларускага грамадскага i палiтычнага дзеяча, пiсьменнiка, гiсторыка, фi-
лолага, лiтаратуразнаўца, этнографа, акадэмiка Беларускай акадэмii навук

У самым пачатку ХХ ст. на беларускiм лiтара-
турным небасхiле ўзышла новая яркая зорка –
Вацлаў Ластоўскi. На працягу амаль чвэрцi ста-
годдзя iмя яго не сыходзiла са старонак перыя-
дычнага друку. У больш чым 300 публiкацыях
В. Ластоўскi паўставаў як выдатны пiсьменнiк,
крытык, публiцыст, гiсторык, мовазнаўца. Паз-
ней ён выявiў сябе як паэт, фiлолаг, этнограф,
выдавец, перакладчык, бiблiёграф. У гiсторыi
Беларусi В. Ластоўскi застаўся i як актыў-
ны грамадскi i дзяржаўны дзеяч. Ён з’яўляўся
прэм’ер-мiнiстрам (1919-1923 гг.) абвешчанай у
1918 г. Беларускай Народнай Рэспублiкi, быў ад-
ным з першых дырэктараў Беларускага дзяр-
жаўнага музея, правадзейным членам Iнстыту-
та Беларускай Культуры (1927 г.) i адным з
першых акадэмiкаў Беларускай акадэмii навук
(1928 г.), працаваў яе сакратаром (1928-1929 гг.).
Восенню 1883 г., 27 кастрычнiка паводле ста-
рога стылю, а паводле новага – 8 лiстапа-
да, у засценку Калеснiкава, на Дзiсеншчыне,
у сям’i Юстына i Ганны Ластоўскiх нарад-
зiўся сын Вацлаў. Першую навуку чытаць-
складаць хлопчык лёгка адолеў дома, i баць-
кi аддалi сына ў блiжэйшае мястэчка Стары
Пагост, дзе месцiлiся належныя ўстановы. У
лiку iх значылася парафiяльная школа. Пас-
ля яе заканчэння ў 1894 г. здольны падле-
так спрабаваў, па няпэўных звестках, атрыма-
ць адукацыю ў Дзiсенскай павятовай вучэльнi.
Юнацтва В. Ластоўскага праглядаецца пункцiр-
на i непаслядоўна: хлопчык на паслугах у адной
з вiленскiх вiнных крамак; канцылярыст казён-
най установы ў Шаўлях... Але яго вабiла навука.
Юнак дабраўся да Санкт-Пецярбурга – найбуй-
нейшага культурнага асяродка Расiйскай iмпе-
рыi пачатку XX ст., дзе ўладкаваўся бiблiятэка-
рам прыватнай студэнцкай бiблiятэкi, адначасо-
ва зазiраючы ў аўдыторыi ўнiверсiтэта паслуха-
ць лекцыi славутых прафесараў. Не маючы гро-
шай, каб плацiць за ўнiверсiтэцкую адукацыю,
на лекцыi наведваўся «зайцам» (1904-1905 гг.).
Пэўнымi застаюцца два факты: у 1902 г. юнак
стаў членам Польскай сацыялiстычнай партыi
Лiтвы i Беларусi, а ў 1903 г. узяў шлюб з Мары-
яй Iваноўскай (Iванаўскайтэ, 1872-1957), пазней
вядомай пад агульным са старэйшай сястрой Зо-
сяй псеўданiмам летувiскай пiсьменнiцай Лазд-
зiну Пяледай. Нейкi час маладыя жылi ў мя-
стэчку Парагяй (поўнач Летувы). Пажыў Вац-
лаў i ў Рызе. Там у 1906 г. спрабаваў здаць эк-
замены на атэстат сталасцi, аднакняўдала. Да-

лей працягваў паглыбляць веды нястомнай сама-
адукацыяй. У 1906 — 1908 гг. В. Ластоўскi быў
членам Беларускай сацыялiстычнай грамады.
З 1902 г. В. Ластоўскi пачаў занатоўваць «цi-
кавыя» словы. Напачатку запiсваў iх для ся-
бе самога, бо вельмi ж «асабiста цiкава было
слова само па сабе». У сакавiку 1909 г. В. Ла-
стоўскi прыехаў у Вiльню, куды быў запроша-
ны на пасаду сакратара рэдакцыi «Нашай Нiвы»,
на сторонках якой выйшла i першая публiка-
цыя В. Ластоўскага пад псеўданiмам «Власт».
19 лiстапада 1909 г. «Наша Нiва» надрукава-
ла яго апавяданне-абразок «Нарадзiны», а ў на-
ступным, 48-м нумары апавяданне «Зайчык».
«Зайчык» стаў не толькi дэбютам В.
Ластоўскага-празаiка, але i адным з пачаткаў
беларускай дзiцячай лiтаратуры ХХ ст. Малень-
каму чытачу пазней будуць прысвечаны асоб-
ныя казкi пiсьменнiка «Князь Барыс i чорт»,
«Дзед i ўнук», «Певень i гуся», «Вуж куртаты
i мужык багаты» i цэлыя чытанкi, складзеныя
iм падчас кiраўнiцтва Беларускiм выдавецкiм
таварыствам у Вiльнi (Knižyca dla bie laruskich
dzietak dziela nawuki čytannia; Rodnyje Ziarniaty:
knižyca dla školnaha čytannia; абедзве Вiльня,
1916). Рост Власта iшоў шпарка. 1 студзеня
1910 г. сваiм навагоднiм нумарам «Наша Нi-
ва» распачала друкаваць яго «Кароткую гiсто-
рыю Беларусi», з выхадам якой беларуская лiта-
ратура нашанiўскай пары набыла надзейныя
арыенцiры, каб упэўнена крочыць у будучыню.
У лiпенi 1914 г. пачалася Першая сусветная
вайна. Недзе ў гэты час драматычныя зме-
ны адбылiся i ў асабiстым лёсе В. Ластоўска-
га: фактычна распаўся шлюб Вацлава i Ма-
рыi. Хоць бацькоўскi абавязак i чулае сэрца
па-ранейшаму прыводзiлi Вацлава да дзвюх мi-
лых шчабятух – Ганкi i малодшанькай Стаськi.
А пакуль у «Нашай Нiве» рэй вёў новы рэ-
дактар I. Луцэвiч (Я. Купала). В. Ластоўскi
ж становiцца фактычным уладальнiкам «Бела-
рускай кнiгарнi», кантралюючы выданне школь-
ных падручнiкаў i чытанак. Ды ён не толькi
кантраляваў, але i сам удзельнiчаў у iх ствар-
эннi: склаў «кнiжку для школьнага чытання»
«Родныя зярняты», «першую пасля лемантара
чытанку» «Незабудка». Знаходзячыся ў эмiгра-
цыi ў 1920-1923 гг. В. Ластоўскi наведаў з ды-
пламатычнымi мiсiямi Бельгiю, Германiю, Ва-
тыкан, Iталiю, Чэхаславакiю, Францыю, Швей-
царыю. На кожнай урачыстай аўдыенцыi, мiж-
народнай канферэнцыi, палiтычнай нарадзе ён

выступаў як беларус, ад iмя Беларусi i дзе-
ля будучынi Беларусi. Пакiнуўшы ў 1923 г.
пост прэм’ер-мiнiстра БНР В. Ластоўскi ўзяў-
ся за выданне «месячнiка лiтаратуры, культу-
ры i грамадскага жыцця» пад назвай «Крывiч».
У Коўне ён выдаў капiтальны фалiянт «Гiсто-
рыi беларускай (крыўскай) кнiгi» (1926), з якiм
прыехаў у Менск на Акадэмiчную канферэн-
цыю па рэформе беларускага правапiсу. Тут
канчаткова выспеў намер пераехаць у БССР,
што ён i ажыццявiз ў сакавiку 1927 г. У Мен-
ску В. Ластоўскаму прапанавалi пасаду дыр-
эктара Беларускага дзяржаўнага музея i загад-
чыка кафедры этнаграфii пры Iнстытуце бела-
рускай культуры. Вучоны арганiзаваў пошука-
выя экспедыцыi. Падчас адной з iх, у Полацак,
быў выратавны крыж Еўфрасiннi Полацкай.
У сталым узросце В. Ластоўскi апроч iпастасi
паэта i перакладчыка раскрыўся i як мемуа-
рыст. Ягоныя каларытныя ўспамiны пра ма-
ленства i вучобу ярка малююць воблiк бе-
ларускага мястэчка канца ХIХ ст., уваскра-
шаюць шматлiкiя звычаi, абрады, якiя цяпер
не захавалiся («Старабеларуская вясковая шко-
ла», 1923; «Успамiны з нядаўняй мiнуўшчы-
ны», 1925). Незабыўныя згадкi пра Я. Ку-
палу i М. Багдановiча ўзнаўлялi легендар-
ную атмасферу, напоўненую духам пазiтывiз-
му, у якой працаваў калектыў «Нашай Нiвы».
21 лiпеня 1930 г. В. Ластоўскi быў арыштава-
ны ДПУ БССР па справе «Саюза вызвален-
ня Беларусi». Пастановай Калегii АДПУ СССР
ад 10 красавiка 1931 г. высланы на 5 гадоў

у Саратаў. Працаваў загадчыкам аддзела рэд-
кiх рукапiсаў бiблiтятэкi Саратаўскага ўнiвер-
сiтэта. Паўторна арыштаваны 20 жнiўня 1937
г. упраўленнем НКУС Саратаўскай вобласцi, В.
Ластоўскi, праз 5 месяцаў катаванняў, 23 студ-
зеня 1938 г. як «агент польскай разведкi i ўд-
зельнiк нацыянал-фашысцкай арганiзацыi» ра-
шэннем Ваеннай Калегii Вярхоўнага Суда СССР
быў асуджаны да вышэйшай меры пакарання.
23 студзеня 1938 г. прысуд прывялi да выканан-
ня ў Саратаве. Па першым прысудзе рэабiлiта-
ваны 10 чэрвеня 1988; па другiм —- 16 верасня
1958. Адноўлены ў званнi акадэмiка АНБ у 1990.

